
ᒪᒃᐱᒐᖅ i ᐅᑯᓇᓂ iii 
 

 

ᐊᐅᓚᑦᑎᓂᕐᒧᑦ ᓇᐃᓈᕐᓯᒪᔪᑦ 
ᓄᓇᕗᑦ ᒐᕙᒪᒃᑯᑦ (GN), ᐊᕙᑎᓕᕆᔨᒃᑯᑦ (DOE) ᑭᒡᒐᖅᑐᐃᔨᖏᑦ ᑲᑎᒪᖃᑎᖃᓚᐅᖅᑐᑦ ᐆᒪᔪᕐᓂᐊᑎᒃᑯᑦ 
ᑲᑐᔾᔨᖃᑎᒌᖏᓐᓂ (HTO) ᕿᑭᖅᑖᓗᒻᒥ ᐅᐊᓐᓇᖓᓂ ᐊᒻᒪ ᓂᒋᖓᓂ ᕿᑭᖅᑖᓗᒻᒥ ᓄᓇᓕᓐᓂ, ᕗᕝᕗᐊᕆ 15 ᐊᒻᒪ 
ᕕᕝᕗᐊᕆ 16, 2022, ᑐᖏᓕᕇᓐᓇᖅᑐᑦ.  
 
ᐱᔾᔪᑎᒋᓇᓱᐊᖅᑕᖓ ᑕᒪᑐᒪᓂ ᑲᑎᒪᓂᐅᔪᓂᑦ ᑖᒃᑯᐊ ᐆᒪᔪᕐᓂᐊᑎᒃᑯ ᑲᑐᔾᔨᖃᑎᒌᖏᑦ ᖃᐅᔨᑎᑕᐅᓗᑎ 
ᖃᓄᐃᓐᓂᕆᔭᖏᓐᓂ ᖃᓄᐃᓕᖓᓕᕐᓂᖏᓐᓄᑦ ᖃᐅᔨᓴᕐᓂᐅᔪᓂᑦ ᐅᓇᐅᑎᓪᓗᒍ 2021 ᐊᒻᒪᓗᑦᑕᐅᖅ ᑐᑦᑐᑕᐅᔪᓂᑦ 
ᖃᓄᐃᓐᓂᖏᓐᓄᑦ ᖃᐅᔨᓴᖃᑦᑕᕐᓂᕐᒧᑦ ᐱᓕᕆᐊᖅ ᕿᑭᖅᑖᓗᒻᒥ. ᐊᕙᑎᓕᕆᔨᒃᑯᑦ ᑐᓂᓯᓚᐅᖅᑐᑦ 
ᖃᐅᔨᓴᕐᓂᐅᓂᐊᖅᑐᓂᑦ ᐱᓕᕆᐊᓂᑦ ᐱᖃᓯᐅᑎᓪᓗᑎ ᐋᖅᑭᓱᐃᑦᑕᐅᑎᒋᔭᖅᑐᑦ ᑐᑭᓯᒋᐊᕈᑎᓃᖔᖅᑐᑦ, ᑲᔪᓯᑎᑕᐅᓂᖓ 
ᖃᓄᐃᓕᖓᓕᕐᓂᖏᓐᓄᑦ ᖃᐅᔨᓴᕐᓂᐅᔪᑦ, ᑲᔪᓯᑎᑕᐅᓂᖓ ᖃᓄᐃᓐᓂᖏᓐᓄᑦ ᑎᒥᖏᑦ ᖃᐅᔨᓴᖃᑦᑕᕐᓂᖅ ᐊᒻᒪ 
ᐅᖃᐅᓯᖃᖅᑐᑎᑦ ᑲᑎᑦᑐᒋᑦ ᑐᑦᑐᑕᐅᔪᓐᓇᖅᑐᑦ ᐊᒻᒪ ᓄᓇᓕᒻᒧᑦ ᑕᑯᔭᐅᖃᑦᑕᖅᑐᑦ. ᐊᕙᑎᓕᕆᔨᒃᑯᑦ ᑐᓴᕐᕕᖃᕈᒪᓚᐅᖅᑐᑦ 
ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂᑦ ᐊᒻᒪ ᐊᐅᓚᑦᑎᖃᑎᒌᓐᓂᕐᒧᑦ ᐱᖠᕆᖃᑎᖏᓐᓂ ᐱᔾᔪᑎᖃᖅᑐᓂᑦ 
ᐊᓯᔾᔨᕈᓐᓇᕐᓂᖏᓐᓄᑦ ᒫᓐᓇᐅᔪᒥᑦ ᑲᑎᑦᑐᒋᑦ ᑐᑦᑐᑕᐅᔪᓐᓇᖅᑐᑦ ᐊᒻᒪ ᑰᑕᖃᖏᓂᕐᒧᑦ ᑭᓪᓕᖃᖅᑎᑕᐅᔪᑦ. ᑐᓴᖅᑎᑦᑎᒍᑏᑦ 
ᓄᐊᑕᐅᔪᑦ ᑕᒪᑐᒪᓂ ᑲᑎᒪᓂᐅᔪᒥᑦ ᐃᑲᒐᔪᕐᓂᐊᖅᑐᑦ ᓄᓇᕗᑦ ᒐᕙᒪᒃᑯᓐᓂ ᓯᕗᓂᔅᓴᒥ ᖃᐅᔨᓴᓂᕐᒧᑦ ᐸᕐᓇᐃᓂᕐᒧᑦ ᐊᒻᒪ 
ᖃᐅᔨᓴᖃᑦᑕᓂᕐᒧᑦ ᕿᑭᖅᑖᓗᒻᒥ ᑐᑦᑐᖏᓐᓂ ᐊᒻᒪᓗᑦᑕᐅᖅ ᐊᑐᓕᖁᔭᐅᔪᓐᓇᖅᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓄᑦ (NWMB) ᐊᓯᔾᔨᖅᑐᓄᑦ ᑐᑦᑕᐅᓂᖏᓐᓄᑦ ᕿᖅᑖᓗᒻᒥ ᑐᑦᑐᖏᓐᓂ.  
 
ᑖᓐᓇ ᐅᓂᒃᑳᖅ ᓇᐃᓈᖅᓯᓯᒪᔪᑦ ᐅᖃᐅᓯᐅᓚᐅᖅᑐᓂᒃ ᐃᓚᐅᔪᓂᑦ ᐱᓕᕆᑎᓪᓗᒋᑦ ᑐᓴᕋᓱᐊᕐᓂᕐᓂᒃ. 

ᐅᖃᐅᓯᖃᕆᐊᓕᕈᑎᖓ  
ᑖᓐᓇ ᐅᓂᒃᑳᓕᐊᖅ ᓴᖅᑭᔮᖅᑎᑦᑎᕗᖅ ᐊᕙᑎᓕᕆᔨᒃᑯᑦ ᐱᓕᕆᕝᕕᐊ ᐱᐅᓛᒃᑯᑦ ᐱᓇᓱᓐᓂᕆᓚᐅᖅᑕᖏᓐᓂᑦ ᑕᒪᒃᑯᓂᐊ 
ᑲᑎᖅᓱᐃᑎᓪᓗᒋᑦ ᑐᓴᕆᐊᕐᓂᐅᓯᒪᔪᓂᑦ ᑲᑎᒪᖃᑎᖃᖅᑎᓪᓗᒋᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᓐᓂᑦ 
ᑭᒻᒥᕈᕐᒥ, ᕿᑭᖅᑕᕐᔪᐊᖅ, ᐸᓐᓂᖅᑑᖅ, ᐃᖃᓗᐃᑦ, ᑭᙵᐃᑦ, ᓴᓂᕋᔭᒃ, ᐃᒡᓗᓕᒃ, ᐃᒃᐱᐊᕐᔪᒃ, ᒥᑦᑎᒪᑕᓕᒃ ᐊᒻᒪᓗ 
ᑲᖏᖅᑐᒑᐱᒃ.  
 
ᐃᓱᒪᒋᔭᐅᓯᒪᔪᑦ ᐅᕙᓂ ᐊᕙᑎᓕᕆᔨᒃᑯᓐᓂᖔᕐᓯᒪᙱᑦᑐᑦ, ᐅᕝᕙᓘᓐᓃᑦ ᓄᓇᕗᑦ ᒐᕙᒪᖓᓄᑦ.  

ᒪᒃᐱᒐᖅ 1 ᐅᑯᓇᓂ 21  
 

ᐅᓂᒃᑳᓄᑦ ᐱᔾᔪᑎᐅᔪᑦ ᐊᒻᒪ ᐋᕿᒃᓯᒪᓂᖅ 
ᐅᑯᐊ ᐅᓂᒃᑲᑦ ᐱᔾᔪᑎᖃᕋᓱᐊᖅᑐᑦ ᐋᖅᑭᔅᓱᐃᓗᑎ ᐊᒻᒪ ᓇᓗᓇᐃᔭᐃᓗᑎ ᐅᖃᐅᓯᔅᓴᓂᑦ, ᐊᐱᖅᑯᑎᓂᑦ, ᐃᓱᒫᓘᑕᐅᔪᓂᑦ 
ᐊᒻᒪ ᐅᖃᐅᔾᔨᒋᐊᕈᑏᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂ ᑭᐅᓂᖏᓐᓄᑦ ᑐᓂᔭᐅᔪᓄᑦ (ᐃᓚᓕᐅᔾᔭᐅᓯᒪᔪᖅ).  
 
ᐅᑯᐊ ᓄᓇᓖᑦ ᐊᒻᒪ ᑲᑐᔾᔨᖃᑎᒌᑦ ᑲᑎᒪᖃᑎᒋᔭᐅᓚᐅᖅᑐᑦ ᐅᓇᐅᑎᓪᓗᒍ ᕕᕝᕗᐊᕆ 15 ᐊᒻᒪ 16, 2022.  
 

– ᐃᑉᐱᐊᕐᔪᒃ, ᐃᑲᔪᖅᑎᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒋᖏᑦ, ᕕᕝᕗᐊᕆ 15, 2022  
– ᑲᖏᖅᑐᒑᐱᒃ, ᓇᖕᒪᐅᑎᐊᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒋᖏᑦ, ᕕᕝᕗᐊᕆ 15, 2022  
– ᐃᒡᓗᓕᒃ, ᐃᒡᓗᓕᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒋᖏᑦ, ᕕᕝᕗᐊᕆ 15, 2022  
– ᒥᑦᑎᒪᑕᓕᒃ, ᒥᑦᑎᒪᑕᓕᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒋᖏᑦ, ᕕᕝᕗᐊᕆ 15, 2022  
– ᓴᓂᕋᔭᒃ, ᓴᓂᕋᔭᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒋᖏᑦ, ᕕᕝᕗᐊᕆ 15, 2022  
– ᐃᖃᓗᐃᑦ, ᐊᒪᕈᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒋᖏᑦ, ᕕᕝᕗᐊᕆ 16, 2022 
– ᑭᙵᐃᑦ, ᐊᐃᕕᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒋᖏᑦ, ᕕᕝᕗᐊᕆ 16, 2022  
– ᑭᒻᒥᕈᑦ, ᒪᔪᖅᑲᓕᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒋᖏᑦ, ᕕᕝᕗᐊᕆ 16, 2022  
– ᐸᓐᓂᖅᑑᖅ, ᐸᓐᓂᖅᑑᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒋᖏᑦ, ᕕᕝᕗᐊᕆ 16, 2022  
– ᕿᑭᖅᑕᕐᔪᐊᖅ, ᓇᑦᑎᕙᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒋᖏᑦ, ᕕᕝᕗᐊᕆ 16, 2022 

 
ᑭᒡᒐᖅᑐᐃᔩᑦ ᐊᕙᑎᓕᕆᔨᒃᑯᑦ ᐱᓕᕆᕝᕕᐊᓂ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (NWMB), ᓄᓇᕗᑦ ᑐᙵᕕᒃ 
ᑎᒥᖓ (NTI), ᐊᒻᒪᓗ ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (QWB) ᐃᓚᐅᖃᑕᐅᔪᐃᓐᓇᐅᓚᐅᖅᑯᑦ ᐊᑐᓂ 
ᑐᓴᕆᐊᖅᑎᑦᑎᓂᐅᔪᓂᑦ. 

ᐅᖃᓪᓚᖃᑎᖃᑲᑕᒃᓂᕐᒧᑦ ᐱᔾᔪᑎᒋᔭᐅᔪᑦ 
ᐊᓐᖑᑎᒋᐊᓂᐊᕐᓗᒋᑦ ᐊᒥᓱᒐᓚᐃᑦ ᓄᖅᑲᖅᑎᑕᐅᓯᒪᔪᑦ ᐃᓄᑦᑎᒍᑦ ᑲᑎᒪᓂᐅᔪᑦ ᒪᕐᕉᓐᓂᒃ ᐊᕐᕋᒎᓕᖅᑑᓐᓂ, 
ᐊᕙᑎᓕᕆᔨᒃᑯᑦ, ᑭᒡᒐᑐᖅᑕᐅᓪᓗᑎ ᔮᓐ ᕆᖕᕉᔅ, ᕿᑭᖅᑖᓗᒻᒥ ᐆᒪᔪᓂᑦ ᖃᐅᔨᓴᖅᑎ, ᐊᒻᒪ ᑯᕆᔅᑕᐳ ᒪᔅ, ᕿᑭᖅᑖᓗᒻᒥ 
ᐆᒪᔪᓕᕆᔨ, ᐊᖅᑭᔅᓯᓚᐅᖅᑐᑦ ᒪᕐᕉᓐᓂᒃ ᐃᓛᒃᑰᑑᓐᓂᒃ ᑭᓯᐊᓂ ᐊᔾᔨᖏᑦ ᑲᑎᒪᓂᐅᔪᓂᑦ ᕕᕝᕗᐊᕆ 15 ᐊᒻᒪ 16, 2022. 
ᐊᐅᓚᑦᑎᖃᑎᒋᓐᓂᕐᒧᑦ ᑲᑐᔾᔨᖃᑎᒋᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᓄᓇᕗᑦ ᑐᙵᕕᒃ ᑎᒥᖓᑦ, ᐊᒻᒪ 
ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᖃᐃᖅᑯᔭᐅᓚᐅᕐᒥᔪᑦ ᐅᐸᖃᑕᐅᓗᑎ ᑕᒪᒃᑮᓐᓄᒃ ᐅᓪᓘᓐᓄ ᑕᑯᓐᓇᖅᑎᐅᓗᑎ. 
ᐱᔾᔪᑎᒋᔭᖏᑦ ᑖᒃᑯᓄᖓ ᑲᑎᒪᓂᐅᔪᓄᑦ ᐊᕙᑎᓕᕆᔨᒃᑯᑦ ᑐᓂᓯᒍᓐᓇᕐᓗᑎ ᖃᓄᐃᓐᓂᕆᔭᖏᓐᓂ ᐊᕐᕌᒎᖃᑦᑕᖅᓯᒪᔪᓂᑦ 
ᖃᐅᔨᓴᓂᕐᒧᑦ ᐱᓕᕆᐊᓂᑦ ᕿᑭᖅᑖᓗᒻᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓄᑦ, ᑭᐅᓗᑎ ᖃᓄᐃᑦᑐᑐᐃᓐᓇᕐᓂ 
ᐊᐱᖅᑯᑎᓂᑦ ᖃᓄᐃᓐᓂᕆᔭᖏᓐᓄᑦ ᐊᒻᒪ ᑐᓴᕐᕕᖃᕈᒪᓗᑎ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂ ᐱᔾᔪᑎᖃᖅᑐᓂᑦ 
ᑐᔅᓯᕌᖑᔪᒥᑦ ᖃᐅᔨᓴᓂᕐᒧᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᒧᑦ 2022-2023. ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒋᖏᑦ 
ᐊᐱᕆᔭᐅᓚᐅᖅᑐᑦ ᐱᑕᖃᖅᑎᑦᑎᓗᑎ ᑕᑯᔭᐅᕋᑖᖅᓯᒪᔪᓂᑦ ᖃᓄᐃᑦᑐᑐᐃᓐᓇᕐᓂ ᐊᓯᔾᔨᖅᑐᓂᑦ ᐊᒥᓲᓂᖏᓐᓄᑦ 
ᐊᖑᓇᓱᕝᕕᒋᖃᑦᑕᖅᑕᖏᓐᓂ ᐊᒻᒪ ᖃᓄᖅ ᑕᒪᓐᓇ ᐊᑦᑐᐊᓂᖃᕈᓐᓇᕐᓂᖓᓄ ᖁᕝᕙᕆᐊᖅᑐᓄᑦ ᑐᑦᑐᑕᐅᔪᓐᓇᖅᑐᓄᑦ 
ᓄᓇᓕᓐᓄᑦ. ᐊᕙᑎᓕᕆᔨᒃᑯᑦ ᐊᑐᕐᓂᐊᖅᓯᒪᔭᖏᑦ ᑖᒃᑯᐊ ᑐᓴᖅᑎᑦᑎᒍᑕᐅᔪᑦ ᐃᓚᒋᓗᒋᑦ ᖃᐅᔨᓴᖅᑎᓄᑦ ᑐᑭᓯᒋᐊᕈᑏᑦ 
ᓴᓇᓯᒪᔪᓕᐅᕐᓂᖓᓄ ᓯᕗᓂᔅᓴᒥ ᑐᓂᐅᔪᓂᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐱᔾᔪᑎᖃᖅᑐᓂᑦ 
ᐊᓯᔾᔨᖅᑐᓂᑦ ᑲᑎᑦᑐᒋᑦ ᑐᑦᑐᑕᐅᔪᓐᓇᖅᑐᑦ ᕿᑭᖅᑖᓗᒻᒥ ᑐᑦᑐᖏᑦ. ᐊᑕᖏᖅᑐᑎ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒋᖏᑦ 
ᐅᐸᑦᑐᐃᓐᓇᐅᓚᐅᖅᑐᑦ ᐊᒻᒪ ᐊᑕᖏᖅᑐᑎ ᐊᐅᓚᑦᑎᖃᑎᒌᓐᓂᕐᒧᑦ ᐱᓕᕆᖃᑎᖏᑦ ᑭᒡᒐᑐᖅᑕᐅᓚᐅᖅᑐᑦ ᑖᒃᑯᓇᓂ 
ᑲᑎᒪᓂᐅᔪᓂᑦ. 

ᐋᖅᑭᔅᓯᒪᓂᖓ ᑲᑎᒪᓂᖅ 
ᑲᑎᒪᓂᖃᓚᐅᖅᑐᑦ ᖃᕋᓴᐅᔭᒃᑯᑦ ᐅᑯᑎᒎᓇ Microsoft Teams ᐊᒻᒪ ᐅᖄᓚᐅᑎᒃᑯᑦ ᑲᑎᒪᓂᖅ ᐅᓪᓗᖏᓐᓂ ᕕᕝᕗᐊᕆ 
15 ᐊᒻᒪ 16, 2022 (ᑕᑯᒍᒃ ᑲᑎᒪᔾᔪᑎᔅᓴᐃᑦ ᐊᑖᓂ). ᕿᑭᖅᑖᓗᒻᒥ ᐆᒪᔪᓂᑦ ᖃᐅᔨᓴᖅᑎ, ᔮᓐ ᕆᖕᕉᔅ, ᐊᒻᒪ ᕿᑭᖅᑖᓗᒻᒥ 
ᐆᒪᔪᓕᕆᔨ ᑯᕆᔅᑕᐳ ᒪᔅ ᐃᔅᓯᕙᐅᑕᐅᓚᐅᖅᑐᑦ ᑲᑎᒪᓂᐅᔪᒥᑦ. ᔮᓐ ᑐᑭᒧᐊᖅᑎᑦᑎᓚᐅᖅᑐᖅ ᑐᓂᔭᐅᔪᓂᑦ ᐊᒻᒪ ᑯᕆᔅᑕᐳ 
ᑲᑎᒪᔾᔪᑎᒥᓂᕐᓂᑦ ᑎᑎᕋᖅᑐᓂ. ᐱᑕᖃᑦᑎᐊᖏᓐᓂᖏᓐᓄᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒋᖏᑦ ᑭᒡᒐᖅᑐᐃᔨᖏᑦ ᐅᓪᓛᖓᓂ 
ᕕᕝᕗᐊᕆ 15 ᓄᖅᑲᑎᑦᑎᓚᐅᖅᑐᑦ ᑎᑭᒐᓱᐊᕐᓂᖓᓄᑦ 1ᐅᓐᓄᓴᒃᑯᑦ ᐅᓐᓄᓴᖓᓂ. ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒋᖏᑦ 

ᓇᓗᓇᐃᖅᓯᓯᒪᓂᖃᓚᐅᖅᑐᑦ ᑲᑎᒪᖃᑕᐅᓗᑎ. ᐆᒻᒪᖅᑯᑏᑦ ᖃᒥᓐᓂᖏᓐᓄᑦ ᐃᖃᓗᓐᓂ ᓄᖅᑲᑎᑦᑎᑲᐃᓐᓇᓚᐅᖅᑐᖅ 
ᑲᑎᒪᓂᐅᔪᒥᑦ ᐅᓐᓄᓴᖓᓂ ᕕᕝᕗᐊᕆ 15 ᐊᑯᓂᐅᓂᖃᐸᓗᑦᑐᓂ 20 ᒥᓂᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, 
ᓄᓇᕗᑦ ᑐᙵᕕᒃ ᑎᒥᖓᑦ ᐊᒻᒪ ᐃᖃᓗᓐᓃᑦᑐᖅ ᑐᓵᔨ (ᐃᓐᓂᕐᕕᒃ ᐃᑲᔪᖅᑎᑦ ᓯᒥᖓᑦ) ᐃᓚᒋᔭᐅᒍᓐᓃᑐᐃᓐᓇᐅᓚᐅᖅᑐᑦ 
ᑭᓯᐊᓂ ᐆᒻᒪᖅᑯᑏᑦ ᐃᑭᒻᒪᑕ. ᐊᑐᓂ ᑲᑎᒪᓂᐅᔪᑦ ᐱᒋᐊᕐᓂᖃᓚᐅᖅᑐᑦ ᑐᓂᔭᐅᓂᖏᓐᓄᑦ ᖃᓄᐃᓐᓂᕆᔭᖏᑦ 
ᐊᕐᕌᒎᖃᑦᑕᖅᓯᒪᔪᓂᑦ ᖃᐅᔨᓴᓂᕐᒧᑦ ᐱᓕᕆᐊᓂᑦ ᐱᖃᓯᐅᑎᓪᓗ ᑎᒥᖏᓐᓂ ᖃᐅᔨᓴᖃᑦᑕᓂᕐᒧᑦ, 
ᖃᓄᐃᓕᖓᓕᕐᓂᖏᓐᓄᑦ ᖃᐅᔨᓴᕐᓂᐅᔪᑦ ᐊᒻᒪ ᖁᖓᓯᕈᖅᓯᖃᑦᑕᕐᓂᖅ ᐅᐊᓐᓇᖓᓂ ᕿᑭᖅᑖᓗᒃ. ᑐᓂᔭᐅᔪᑦ 
ᐱᓕᓕᕆᐊᓪᓗᐊᖃᓕᓚᐅᖅᑐᑦ ᖃᐅᔨᓴᕐᓂᐅᓂᐊᖅᑐᓂᑦ ᓴᖅᑭᓂᐊᖅᑐᑦ 2021/2022 ᑮᓇᐅᔭᓕᕆᓂᕐᒧᑦ ᐊᕐᕌᒍᒧᑦ ᐊᒻᒪ 
ᑐᔅᓯᕌᖑᔪᖅ ᑐᑦᑐᓂᑦ ᖁᖓᓯᕈᖅᓯᑲᓐᓂᖃᑦᑕᓂᕐᒧᑦ ᕿᑎᐊᓂ ᕿᑭᖅᑖᓗᒃ.  
 
ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒋᖏᑦ ᐊᐱᖅᓱᖁᔭᐅᓚᐅᖅᑐᑦ ᖃᓄᐃᑦᑐᑐᐃᓐᓇᕐᓂ ᐊᐱᖅᑯᑎᓂᑦ, ᓴᖅᑭᑎᑦᑎᓗᑎ 
ᐃᓱᒫᓘᑕᐅᔪᓂᑦ, ᐅᕝᕙᓘᓐᓃᑦ ᐅᖃᐅᔾᔨᒋᐊᕈᑎᖃᖅᑎᑦᑎᓗᑎ. 
 
ᑭᖑᓂᐊᒍᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒋᖏᑦ ᐊᐱᖅᓱᓚᐅᖅᑎᓪᓗᒋᑦ ᑐᓂᔭᐅᔪᑦ ᑲᔪᓯᓚᐅᖅᑐᑦ ᐅᖃᐅᕆᔭᐅᓪᓗᓂ 
ᑲᑎᑦᑐᒋᑦ ᑐᑦᑐᑕᐅᔪᓐᓇᖅᑐᑦ (TAH) ᐊᒻᒪ ᐱᕕᔅᓴᖃᒃᑲᓂᖅᑎᑎᓪᓗᑎ ᐅᖃᐅᓯᔅᓴᓄᑦ, ᑕᑯᔭᐅᓯᒪᔪᓄᑦ, ᐊᐱᖅᑯᑎᓄᑦ ᐊᒻᒪ 
ᐅᖃᐅᔾᔨᒋᐊᕈᑎᓄᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒋᖏᓐᓂ.  
 
ᑐᔭᐅᔪᑦ ᐱᔭᕇᖅᑎᓪᓗᒋᑦ/ᐊᐱᖅᑯᑏᑦ/ᐅᖃᐅᓯᐅᔪᑦ ᑲᔪᓯᓚᐅᖅᑐᑦ ᑭᓯᓂ ᐊᐱᖅᑯᑎᔅᓴᖅᑕᖃᕈᓐᓃᕐᖓᑦ ᐆᒪᔪᕐᓂᐊᑎᒃᑯᑦ 
ᑲᑐᔾᔨᖃᑎᒋᖏᓐᓂ. ᑭᖑᓂᐊᒍᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒋᖏᑦ ᐊᐱᖅᓱᓚᐅᖅᑎᓪᓗᒋᑦ ᐊᒻᒪ ᐅᖃᐅᓯᔅᓴᖏᓐᓂ, 
ᐊᐅᓚᑦᑎᖃᑎᒌᓐᓂᕐᒧᑦ ᐱᓕᕆᖃᑎᒋᑦᑐᑦ ᐱᕕᔅᓴᖃᖅᑎᑕᐅᓚᐅᖅᑐᑦ ᑭᐅᓗᑎ ᖃᓄᐃᑦᑐᑐᐃᓐᓇᕐᓄ ᐊᐱᖅᑯᑎᓄᑦ 
ᐅᕝᕙᓘᓐᓃᑦ ᐅᖃᐅᓯᔅᓴᓄᑦ ᑐᓂᔭᐅᔪᓂᑦ. ᑲᑐᔾᔨᖃᑎᒋᓕᒫᑦ ᐊᖏᓚᐅᖅᑐᑦ ᑖᔅᓱᒧᖓ ᐃᓚᒋᔭᐅᖃᑕᐅᓂᕐᒧᑦ.  
  
ᑲᑎᒪᔾᔪᑎᔅᓴᐃᑦ 

ᕕᕗᐊᕆ 15, 2022 
 

8:45 ᐅᓪᓛᒃᑯᑦ ᐃᖏᑦᑐᑦ 
9:00 ᐅᓪᓛᒃᑯᑦ ᒪᑐᐃᕐᓂᖓᓄᑦ ᑐᔅᓯᐊᕐᓂᖅ, ᓇᓗᓇᐃᖅᑕᐅᔪᑦ 
9:10 ᐅᓪᓛᒃᑯᑦ ᓄᓇᕗᑦ ᒐᕙᒪᒃᑯᑦ ᖃᐅᔨᓴᓂᕐᒧᑦ ᑐᓂᔭᖏᑦ – ᑐᑭᓯᒋᐊᕈᑏᑦ ᐊᕐᕋᓂᓴᕐᓂᑦ 
10:00 ᐅᓪᓛᒃᑯᑦ ᓄᖅᑲᖓᑲᐃᓐᓇᖅᑐᑦ 
10:15 ᐅᓪᓛᒃᑯᑦ ᓄᓇᕗᑦ ᒐᕙᒪᒃᑯᑦ ᑐᓂᔭᖏᑦ−ᖃᐅᔨᓴᕐᓂᐅᓂᐊᖅᑐᒧᑦ 
11:00 ᐅᓪᓛᒃᑯᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒋᖏᑦ ᑐᓴᕐᕕᐅᓂᖏᑦ –  

ᑲᖏᖅᑐᒑᐱᒃ, ᒥᑦᑎᒪᑕᓕᒃ, ᐃᒃᐱᐊᕐᔪᒃ, ᐃᒡᓗᓕᒃ, ᓴᓂᕋᔭᒃ 

12:00 ᐅᓐᓄᓴᒃᑯᑦ ᐅᓪᓗᕈᒻᒥᑕᕐᓇᖅ 

1:00 ᐅᓐᓄᓴᒃᑯᑦ ᓄᓇᕗᑦ ᒐᕙᒪᒃᑯᑦ ᑐᓂᔭᖏᑦ – ᐃᑲᔪᖅᑕᐅᔭᕆᐊᓕᒃ 
1:30 ᐅᓐᓄᓴᒃᑯᑦ ᓄᓇᕗᑦ ᒐᕙᒪᒃᑯᑦ ᑐᓂᔭᖏᑦ –  

ᑐᑦᑐᑕᐅᔪᓂᑦ ᑐᑭᓯᒋᐊᕈᑏᑦ/ᑲᑎᑦᑐᒋᑦ ᑐᑦᑐᑕᐅᔪᓐᓇᖅᑐᑦ ᐅᖃᐅᓯᐅᓂᖓ 
3:00 ᐅᓐᓄᓴᒃᑯᑦ ᓄᖅᑲᖓᑲᐃᓐᓇᖅᑐᑦ 
3:15 ᐅᓐᓄᓴᒃᑯᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒋᖏᑦ ᑐᓴᕐᕕᐅᓂᖏᑦ –  

ᓴᓂᕋᔭᒃ, ᐃᒡᓗᓕᒃ, ᐃᒃᐱᐊᕐᔪᒃ, ᒥᑦᑎᒪᑕᓕᒃ, ᑲᖏᖅᑐᒑᐱᒃ 
4:45 ᐅᓐᓄᓴᒃᑯᑦ ᐊᐅᓚᑦᑎᖃᑎᒌᓐᔾᓂᕐᒧᑦ ᐱᓕᕆᖃᑎᒌᑦ ᐅᖃᐅᓯᔅᓴᐃᑦ/ᐊᐱᖅᑯᑏᑦ. **ᐱᕕᔅᓴᖅᑕᖃᕈᓂ 
5:00 ᐅᓐᓄᓴᒃᑯᑦ ᓄᖅᑲᕐᓂᖓ 

*ᐅᓪᓛᖓ ᑭᖑᕙᖅᑎᑕᐅᖅᑲᐅᔪᖅ ᑎᑭᒐᓱᐊᕐᓂᖓᓄ 1ᐅᓐᓄᓴᒃᑯᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒋᖏᓐᓂ 
ᑭᒡᒐᖅᑐᐃᔨᑕᖃᑦᑎᐊᖏᓐᓂᖓᓄᑦ.  

ᕕᕗᐊᕆ 16, 2022 
 

8:45 ᐅᓪᓛᒃᑯᑦ ᐃᖏᑦᑐᑦ 
9:00 ᐅᓪᓛᒃᑯᑦ ᒪᑐᐃᕐᓂᖓᓄᑦ ᑐᔅᓯᐊᕐᓂᖅ, ᓇᓗᓇᐃᖅᑕᐅᔪᑦ 
9:10 ᐅᓪᓛᒃᑯᑦ ᓄᓇᕗᑦ ᒐᕙᒪᒃᑯᑦ ᖃᐅᔨᓴᓂᕐᒧᑦ ᑐᓂᔭᖏᑦ – ᑐᑭᓯᒋᐊᕈᑏᑦ ᐊᕐᕋᓂᓴᕐᓂᑦ 
10:00 ᐅᓪᓛᒃᑯᑦ ᓄᖅᑲᖓᑲᐃᓐᓇᖅᑐᑦ 
10:15 ᐅᓪᓛᒃᑯᑦ ᓄᓇᕗᑦ ᒐᕙᒪᒃᑯᑦ ᑐᓂᔭᖏᑦ−ᖃᐅᔨᓴᕐᓂᐅᓂᐊᖅᑐᒧᑦ 
11:00 ᐅᓪᓛᒃᑯᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒋᖏᑦ ᑐᓴᕐᕕᐅᓂᖏᑦ –  

ᕿᑭᖅᑕᕐᔪᐊᖅ, ᐸᓐᓂᖅᑑᖅ, ᑭᒻᒥᕈᑦ, ᐃᖃᓗᐃᑦ, ᑭᙵᐃᑦ 

12:00 ᐅᓐᓄᓴᒃᑯᑦ ᐅᓪᓗᕈᒻᒥᑕᕐᓇᖅ 

1:00 ᐅᓐᓄᓴᒃᑯᑦ ᓄᓇᕗᑦ ᒐᕙᒪᒃᑯᑦ ᑐᓂᔭᖏᑦ – ᐃᑲᔪᖅᑕᐅᔭᕆᐊᓕᒃ 
1:30 ᐅᓐᓄᓴᒃᑯᑦ ᓄᓇᕗᑦ ᒐᕙᒪᒃᑯᑦ ᑐᓂᔭᖏᑦ –  

ᑐᑦᑐᑕᐅᔪᓂᑦ ᑐᑭᓯᒋᐊᕈᑏᑦ/ᑲᑎᑦᑐᒋᑦ ᑐᑦᑐᑕᐅᔪᓐᓇᖅᑐᑦ ᐅᖃᐅᓯᐅᓂᖓ 
3:00 ᐅᓐᓄᓴᒃᑯᑦ ᓄᖅᑲᖓᑲᐃᓐᓇᖅᑐᑦ 
3:15 ᐅᓐᓄᓴᒃᑯᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒋᖏᑦ ᑐᓴᕐᕕᐅᓂᖏᑦ –  

ᑭᙵᐃᑦ, ᐃᖃᓗᐃᑦ, ᑭᒻᒥᕈᑦ, ᐸᓐᓂᖅᑑᖅ, ᕿᑭᖅᑕᕐᔪᐊᖅ 
4:45 ᐅᓐᓄᓴᒃᑯᑦ ᐊᐅᓚᑦᑎᖃᑎᒌᓐᔾᓂᕐᒧᑦ ᐱᓕᕆᖃᑎᒌᑦ ᐅᖃᐅᓯᔅᓴᐃᑦ/ᐊᐱᖅᑯᑏᑦ. **ᐱᕕᔅᓴᖅᑕᖃᕈᓂ 
5:00 ᐅᓐᓄᓴᒃᑯᑦ ᓄᖅᑲᕐᓂᖓ 

 

ᓇᐃᓈᕐᓯᒪᔪᑦ ᓄᓇᓕᒃᑎᒍᑦ  
 
ᕕᕝᕗᐊᕆ 15 – ᐅᐊᓐᓇᖓᓂ ᕿᑭᖅᑖᓗᒃ 
ᐅᐊᓐᓇᖓᓂ ᕿᑭᖅᑖᓗᒃ ᑲᑎᒪᓂᖅ ᐱᒋᐊᕐᕕᔅᓴᖃᓚᐅᖅᑐᖅ 9:00 ᐅᓪᓛᒃᑯᑦ ᑭᓯᐊᓂ 9:45 ᐅᓪᓛᒃᑯᑦ, ᓇᖕᒪᐅᑕᖅ 
ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ (ᑲᖏᖅᑐᒑᐱᒃ) ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᓐᓂ ᑭᒡᒐᖅᑐᐃᔪᑐᐊᖑᓚᐅᖅᑐᑦ 
ᐅᖄᓚᐅᑎᒃᑯᑦ. ᑭᒡᒐᖅᑐᐃᔪᖅ ᓴᓂᕋᔭᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒋᖏᑦ (ᓴᓂᕋᔭᒃ) ᐃᓚᒋᔭᐅᓇᓱᐊᓚᐅᖅᑐᑦ 
ᐅᖄᓚᐅᑎᒃᑯᑦ ᑭᓯᐊᓂ ᐃᓚᒋᔭᐅᔪᓐᓇᓚᐅᖏᑦᑐᑦ. ᐱᔾᔪᑎᒋᓪᓗᒍ ᑭᒡᒐᖅᑐᐃᔨᑕᖃᑦᑎᐊᖏᓐᓂᖓᓄᑦ, 
ᐃᓱᒪᓕᐅᖅᑕᐅᓚᐅᖅᑐᖅ ᐊᑕᖏᖅᑐᒋᑦ ᑎᒥᐅᔪᓄᑦ ᑭᖑᕙᖅᑎᓪᓗᒍ ᐱᒋᐊᕐᕕᖓ ᑲᑎᒪᓂᕐᒧᑦ ᑎᑭᒐᓱᐊᕐᓂᖓᓄ 
1 ᐅᓐᓄᓴᒃᑯᑦ.  

1:20 ᐅᓐᓄᓴᒃᑯᑦ ᑲᑎᒪᓂᖅ ᐱᒋᐊᓚᐅᖅᑐᖅ ᐊᑕᖏᖅᑐᑎᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐊᒻᒪ 
ᐊᐅᓚᑦᑎᖃᑎᒌᓐᓂᕐᒧᑦ ᐱᓕᕆᖃᑎᒌᑦᑐᑦ ᐅᐸᔅᓯᒪᓚᐅᖅᑐᑦ. ᓄᓇᕗᑦ ᒐᕙᒪᒃᑯᑦ ᑐᓂᓯᓚᐅᖅᑐᑦ ᖃᓄᐃᓐᓂᕆᔭᖏᓐᓂ 
ᐅᐊᓐᓇᖓᓂ ᐊᒻᒪ ᓂᒋᖓᓂ ᕿᑭᖅᑖᓗᒃ ᖃᓄᐃᓕᖓᓂᖏᓐᓄᑦ ᖃᐅᔨᓴᓂᕐᒧᑦ, ᑐᑦᑐᑕᐅᔪᓂᑦ ᖃᓄᐃᖏᑎᐊᕐᓂᖏᓐᓄᑦ 
ᖃᐅᔨᓴᖃᑦᑕᕐᓂᖅ ᐊᒻᒪ ᐅᐊᓐᓇᖓᓂ ᕿᑭᖅᑖᓗᒃ ᖁᖓᓯᕈᖅᓯᖃᑦᑕᕐᓂᖅ. ᐊᒥᓲᓚᐅᖏᑦᑐᑦ ᐊᐱᖅᑯᑎᔅᓴᐃᑦ 
ᐱᔾᔪᑎᖃᖅᑐᓂᑦ ᖃᓄᐃᓐᓂᕆᔭᖏᓐᓂ ᐃᖅᑲᓇᐃᔮᖑᓯᒪᔪᓂᑦ ᐱᔭᕇᖅᑕᐅᓯᒪᔪᓂᑦ. ᑐᓴᕐᕕᖃᓪᓗᐊᑕᕐᓂᖅ ᐅᐊᓐᓇᖓᓂ 
ᕿᑭᖅᑖᓗᒃ ᓄᓇᓕᖏᓐᓂ ᐃᑲᔪᖅᓱᓚᐅᖅᑐᑦ ᖃᐅᔨᓴᓂᕐᒥᑦ. ᐊᒥᓲᓂᖅᓴᐃᑦ ᐅᖃᐅᔾᔨᒋᐊᕈᑎᓂᑦ ᐆᒪᔪᕐᓂᐊᑎᒃᑯᑦ 
ᑲᑐᔾᔨᖃᑎᒌᖏᓐᓂ ᐱᔾᔪᑎᖃᓗᐊᓚᐅᖅᑐᑦ ᖃᓄᖅ ᑲᔪᓯᑎᓪᓗᒍ ᐅᕝᕙᓘᓐᓃᑦ ᐊᖏᓪᓕᒋᐊᕐᓗᒍ ᒫᓐᓇᐅᔪᒥᑦ 
ᐃᖅᑲᓇᐃᔮᖑᔪᖅ ᑭᓯᐊᓂ ᓇᓂᓯᓗᓂᑦᑕᐅᖅ ᐊᑦᑐᐃᓗᐊᖅᑎᑎᑦᑕᐃᓕᓗᓂ ᐅᕝᕙᓘᓐᓃᑦ ᐸᕕᓴᑦᑕᐃᓕᓗᒋᑦ ᑐᑦᑐᐃᑦ. 
ᐊᖏᔪᒥᑦ ᐃᑲᔪᖅᓱᖅᑕᐅᓚᐅᖅᑐᖅ ᐊᑐᖅᑕᐅᓂᖏᑦ ᖃᖓᑕᓲᕋᓛᑦ ᐃᓄᖃᖏᑦᑐᑦ ᐅᕝᕙᓘᓐᓃᑦ ᖃᒧᑕᐅᔭᒃᑯᑦ 
ᖃᐅᔨᓴᕐᓂᖃᖅᑎᓪᓗᒋᑦ ᐱᓗᐊᕐᔭᐃᖅᓯᒪᑎᓪᓗᒋᑦ ᐸᕕᓴᑦᑕᐅᓂᖏᑦ ᐊᒻᒪ ᐊᑦᑐᖅᑕᐅᔪᑦ ᑐᑦᑐᓄᑦ. ᐆᒪᔪᕐᓂᐊᑎᒃᑯᑦ 
ᑲᑐᔾᔨᖃᑎᒌᖏᑦ ᐃᑲᔪᖅᓱᓚᐅᖅᑑᒐᓗᐊᑦ ᐱᔭᕇᖅᑕᐅᓯᒪᔪᓂᑦ ᐊᒻᒪ ᑐᔅᓯᕌᖑᔪᒧᑦ ᖃᐅᔨᓴᓂᕐᒧᑦ, 
ᐅᖃᐅᔾᔨᒋᐊᕈᑎᑕᖃᓚᐅᖅᑐᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂ ᐅᖃᐅᓯᐅᒃᑲᓂᕐᓗᓂ ᐆᒪᔪᐃᑦ 
ᐊᐅᓚᑕᐅᓂᖏᓐᓄᑦ ᐊᑐᖅᑕᐅᔭᕆᐊᓖᑦ ᓇᓕᒧᓐᓂᖅᓴᐅᓗᓂ ᐱᖅᑯᓯᓄᑦ ᐱᒻᒪᕆᒋᔭᐅᔪᓄᑦ. ᐅᑯᐊ ᓇᐃᑦᑐᑦ 
ᓇᓗᓇᐃᔭᖅᓯᒪᔪᑦ ᐊᑐᓂ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᑐᓴᖅᑎᑦᑎᓂᖏᓐᓄᑦ. ᑖᒃᑯᐊ ᓇᓗᓇᐃᔭᖅᓯᒪᔪᑦ 
ᐱᖃᓯᐅᔾᔨᖏᑦᑐᑦ ᐅᖃᐅᓯᔅᓴᓕᒫᓂᑦ ᑭᓯᐊᓂ ᓇᓗᓇᐃᔭᐃᓂᖃᖅᑐᖅ ᐅᖃᐅᓯᐅᔪᒥᑦ.  

ᓴᓂᕋᔭᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ (HBHTA) 

–  ᓇᓗᓇᐃᖅᓐᓯᓚᐅᖅᑐᑦ ᐃᓱᒫᓘᑎᒥᑦ ᒪᓕᒐᖃᖅᑎᑕᐅᖏᑦᑐᑦ ᑐᑦᑐᑕᐅᔪᓂᑦ ᕙᐃᔪᐸᐃ ᑐᑦᑐᖏᓐᓄ, 
ᐱᓗᐊᖅᑐᒥ ᐃᓗᐃᓪᓕᕐᒥ ᐊᖑᓇᓱᑦᑎᓄᑦ ᐃᑉᐱᐊᔪᒻᒥᑦ ᐊᒻᒪ ᒥᑦᑎᒪᑕᓕᒻᒥ.  

– ᑐᔅᓯᕋᓚᐅᖅᑐᑦ ᐊᒥᓲᓂᖏᓐᓄᑦ ᖃᐅᔨᓴᓂᕐᒥᑦ ᐃᓗᐃᓪᓕᕐᒥ ᑐᓴᖅᕕᖃᕐᓗᑎ ᐃᒡᓗᓕᒃ ᐊᒻᒪ ᓴᓂᕋᔭᒃ 
ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐸᕐᓇᐃᓂᕐᒧᑦ, ᐊᑐᓕᖅᑎᑕᐅᓂᖓᓄᑦ ᐊᒻᒪ ᑐᓴᖅᑎᑦᑎᓂᕐᒧᑦ. 

 

ᐃᒡᓗᓕᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ  

– ᐃᓱᒫᓘᑎᖃᖅᑐᑦ ᐊᑦᑎᓐᓂᖏᓐᓄᑦ ᓈᓴᐅᑎᖏᑦ ᑐᑦᑐᓄᑦ ᐃᓗᐃᓪᓕᕐᒥ. 
– ᐱᔪᒪᓂᖃᖅᑐᑦ ᖁᖓᓯᕈᕐᓃᖔᖅᑐᓂᑦ ᑐᑭᓯᒋᐊᕈᑎᖏᓐᓂ ᐊᒻᒪ ᑭᓱᓂᑦ ᐃᓕᕝᕕᒋᓂᐊᖅᑕᑎᓐᓂᑦ.  
– ᑕᑯᔪᒪᔪᑦ ᑕᑯᔅᓴᐅᑎᐊᕐᓂᓴᐅᓗᑎ ᖃᐅᔨᓴᓂᕐᒧᑦ ᐱᕙᓪᓕᐊᓂᖓᓄᑦ, ᑐᓴᐅᒪᑎᑦᑎᓂᖅᓴᐅᓗᑎ ᐊᒻᒪ 

ᓄᓇᓕᒻᒥᑦ ᐃᓚᒋᔭᐅᑎᑦᑎᓂᖅᓴᐅᓗᑎ.  
– ᓇᓗᓇᐃᖅᓯᓚᐅᖅᑐᑦ ᐃᑲᔪᖅᑐᑎ ᖁᖓᓯᕈᖅᓯᖃᑦᑕᓂᕐᒧᑦ ᑭᓯᐊᓂ ᑐᓂᓯᓂᖃᕐᓗᑕ ᑐᑭᓯᒋᐊᕈᑎᓂᑦ 

ᑲᒪᒋᔭᖃᑦᑎᐊᑐᒃᑯᑦ ᓴᐳᒻᒥᓗᒋᑦ ᑐᑦᑐᐃᑦ ᐊᖑᓇᓱᑦᑎᓂᑦ ᑐᑦᑐᒐᓱᐊᕐᕕᖃᖅᑐᑎᑦ ᑐᑦᑐᐃᑦ ᓇᒦᓐᓂᖏᓐᓄᑦ 
ᖃᐅᔨᒪᔭᐅᔪᓂᑦ. 

– ᐊᑕᐅᓯᖅ ᑭᒡᒐᖅᑐᐃᔨ ᐅᖃᓚᐅᖅᑐᖅ; “ᐱᒡᒐᓇᖏᓂᖅᓴᐅᔪᖅ ᑐᑦᑐᓪᓗᓂ ᕿᓂᕆᐊᖃᕋᓗᐊᖅᑎᓪᓗᒋᑦ 
ᑐᑦᑐᐃᑦ. ᖃᕋᓴᔭᕐᒧᖐᖔᕐᓗᓂ ᐊᒻᒪ ᓇᓂᓗᒋᑦ ᓇᒦᒻᒪᖓᑕ. ᐱᒡᒐᓇᖏᓗᐊᖅᑎᑦᑎᔪᑦ. ᑖᒃᑯᐊ ᑐᑭᓯᒋᐊᕈᑏᑦ 
ᑐᓂᔭᐅᔭᕆᐊᓖᑦ ᑭᓯᐊᓂ ᑐᓂᔭᐅᓗᑎ ᑲᒪᒋᔭᐅᑦᑎᐊᕐᓗᑎ, ᑐᓂᐅᖅᑲᖅᑕᐃᓕᓗᒋᑦ ᑐᑭᓯᒋᐊᕈᑏᑦ ᑐᑦᑐᐃᑦ 
ᓇᒦᓐᓂᖏᓐᓄᑦ ᑐᑦᑐᓄᑦ.”  

ᐃᑲᔪᖅᑎᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ 

– ᖃᐅᔨᓴᖅᑕᐅᖁᔨᓂᖃᖅᑐᑦ ᓇᒦᓐᓂᖏᓐᓄᑦ. 
– ᐱᔪᒪᓂᖃᑦᑎᐊᖅᑐᑦ ᐊᑐᕐᓗᑎ ᖃᖓᑕᓲᕋᓛᓂ ᐃᓄᖃᖏᑦᑐᓂᑦ ᐸᕕᓴᐃᓗᐊᖅᓯᒪᓗᒋᑦ ᑐᑦᑐᐃᑦ 

ᖃᐅᔨᓴᕐᓂᖃᖅᑎᓪᓗᒋᑦ.  
– ᑕᑯᔪᒪᔪᑦ ᑐᓂᓯᖃᑦᑕᐅᓂᖅᓴᓂ ᑐᑭᓯᒋᐊᕈᑎᓂᑦ ᑲᑐᔾᔨᖃᑎᒌᓂᑦ.  

ᒥᑦᑎᒪᑕᓕᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ 

– ᐊᕐᕌᒍᕋᑖᖅᓯᒪᔪᓂᑦ ᑐᑦᑐᑕᖃᑦᑎᐊᓚᐅᑦᑐᖅ ᖃᓂᒋᔭᖓᓂ ᓄᓇᓕᒻᒧᑦ, ᐊᒻᒪ ᐸᓐᓂᑕᖃᓚᐅᖏᑦᑐᑦ. 
ᐊᒥᓲᓂᖏᑦ ᐊᑦᑎᑎᓪᓗᒋᑦ ᐸᓐᓃᑦ ᓇᓂᒡᒐᓇᖅᑐᑦ. ᒫᓐᓇ ᑕᑯᖃᑦᑕᐸᓪᓕᐊᓕᖅᑐᑦ ᐸᓐᓂᓂᑦ ᐅᑎᖅᑐᓂᑦ 
ᓇᒦᓐᓂᖏᓐᓄᑦ.  

– ᑕᑯᔪᒪᒻᒥᔪᖅ ᖃᐅᔨᓴᕐᓂᖃᕐᓗᑎ ᓴᓇᓯᒪᓂᖓ ᐸᕕᓴᐃᓗᐊᖅᑕᐃᓕᒪᓗᑎ ᑐᑦᑐᓂᑦ. 
– ᐊᑐᖅᑕᐅᓂᖏᑦ ᖃᒧᑕᐅᔭᐃᑦ ᐊᑐᖅᑕᐅᖁᔭᐅᓚᐅᖅᑐᑦ, ᐊᒻᒪ ᐃᑲᔪᖅᓱᖅᑐᑦ ᐃᑲᔪᖅᑏᑦ ᐆᒪᔪᕐᓂᐊᑎᒃᑯᑦ 

ᑲᑐᔾᔨᖃᑎᒌᖏᑦ ᐊᑐᖅᑕᐅᖁᔭᐅᓂᖏᓐᓄᑦ ᖃᖓᑕᓲᕋᓛᑦ ᐃᓄᖃᖏᑦᑐᑦ.  

ᓇᖕᒪᐅᑕᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ 

– ᐃᖅᑲᓇᐃᔮᖑᔪᓂᑦ ᑕᑯᒃᑲᓐᓂᕈᒪᔪᑦ ᓇᒦᓐᓂᖏᓐᓄᑦ. 
– ᐃᑲᔪᖅᓱᖅᑐᑦ ᖁᖓᓯᕈᖅᓯᖃᑦᑕᓂᕐᒥᑦ.  
– ᐃᑲᔪᖅᓱᖅᑐᑦ ᐊᑐᖅᑕᐅᓂᖏᓐᓄᑦ ᖃᖓᑕᓲᕋᓛᑦ ᐃᓄᖃᖏᑦᑐᑦ ᐊᒻᒪ ᖃᒧᑕᐅᔭᓂ ᖃᐅᔨᓴᕐᓂᐅᔪᓄᑦ. 
– ᐃᑲᔪᖅᓱᖅᑐᑦ ᖁᖓᓯᕈᖅᓯᖃᑦᑕᓂᕐᒥᑦ ᓴᓇᕐᕈᑎᐅᓗᓂ ᓴᓇᓗᒋᑦ ᑐᕌᖓᔪᓂᑦ ᑭᖑᓪᓕᕐᒧᑦ ᐊᒥᓲᓂᖏᓐᓄᑦ 

ᖃᐅᔨᓴᓂᕐᒧᑦ. 

ᑭᖑᓂᐊᒍᑦ ᐊᑕᖏᖅᑐᑎ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐊᐱᖅᓱᕈᓐᓇᓚᐅᖅᑎᓪᓗᒋᑦ ᐊᐱᑯᑎᖏᓐᓂ ᐊᒻᒪ 
ᑐᓴᖅᑎᑦᑎᓇᓱᑦᑐᑎ ᐱᔪᒪᔭᖏᓐᓂᑦ, ᐊᐅᓚᑦᑎᖃᑎᒌᓐᓂᕐᒧᑦ ᐱᓕᕆᖃᑎᒋᑦᑐᑦ ᐅᖃᕈᓐᓇᖅᑎᑕᐅᓚᐅᖅᑐᑦ. 

ᓄᓇᕗᑦ ᑐᙵᕕᒃ ᑎᒥᖓᑦ 

– ᐅᖃᐃᓐᓇᓚᐅᖅᑐᑦ ᐃᓱᒫᓘᑎᖏᓐᓂ ᑐᑦᑐᐃᑦ ᐊᒥᓲᓂᖏᓐᓄᑦ ᕿᑭᖅᑖᓗᒻᒥ ᐊᑦᑎᑐᒻᒪᕆᐅᔪᑦ. 
– ᓇᓗᓇᐃᖅᓯᔪᑦ ᐃᓱᒫᓘᑎᖏᓐᓂ ᐱᔾᔪᑎᖃᖅᑐᓂᑦ ᐱᐅᖏᑦᑐᓂᑦ ᐊᑦᑐᖅᑕᐅᔪᓂᑦ ᖁᖓᓯᕈᖅᓯᖃᑦᑕᓂᕐᒧᑦ 

ᐊᒥᓲᓂᖏᑦ ᐊᑦᑎᑦᑑᑎᓪᓗᒋᑦ.  
– ᓇᓗᓇᐃᖅᓯᔪᑦ ᐃᓱᒫᓘᑎᖏᓐᓂ ᐱᔾᔪᑎᖃᖅᑐᓂᑦ ᒥᔫᑕᐅᓂᖅᓴᐅᓗᑎ ᐊᐅᓚᑦᑎᓂᕐᒧᑦ ᑭᓪᓕᖏᑦ ᐊᒻᒪ 

ᐃᓱᒪᒋᔭᐅᔪᓂ ᐸᕕᓇᖅᑐᓂ ᓄᖅᑲᖅᑎᑕᐅᔪᑦ ᓄᓇᕗᑦ ᒐᕙᒪᒃᑯᓐᓄᑦ. 
– ᓇᓗᓇᐃᖅᓯᓚᐅᖅᑐᑦ ᐱᔪᒪᓂᖃᖅᑐᑎᑦ “ᐃᓄᐃᓐᓇᐃᑦ” ᑲᑎᒪᓂᖃᕐᓗᑎ ᐅᐸᔅᓯᒪᔪᐃᓐᓇᐅᓗᑎ ᑎᒥᐅᔪᑦ 

ᑭᓯᐊᓂ ᓄᓇᕗᑦ ᒐᕙᒪᒃᑯᑦ ᐊᒻᒪ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ.  

ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 

– ᓇᓗᓇᐃᖅᓯᔪᑦ ᐃᓱᒫᓘᑎᖏᓐᓂ ᐱᔾᔪᑎᖃᖅᑐᓂᑦ ᐊᐃᑦᑑᑕᐅᔪᓐᓇᕐᓂᖓᓄᑦ ᓄᕙᒡᔪᐊᕐᓇᖅ-19 ᐃᓄᓐᓂᑦ 
ᑐᑦᑐᓄᑦ ᑐᔅᓯᕌᖑᔪᒧᑦ ᖁᖓᓯᕈᖅᓯᖃᑦᑕᓂᕐᒧᑦ ᐱᓕᕆᐊᖃᖅᑎᓪᓗᒋᑦ ᓂᒋᖓᓂ ᕿᑭᖅᑖᓗᒃ. 

– ᐅᖃᐅᓯᕆᒃᑲᓂᖅᑕᖏᑦ ᓄᓇᕗᑦ ᑐᙵᕕᒃ ᑎᒥᖓᑦ ᐃᓱᒫᓘᑎᖏᓐᓂ ᐱᔾᔪᑎᖃᖅᑐᓂᑦ ᒥᑭᔫᑕᐅᓂᖅᓴᐅᓗᑎ 
ᐊᐅᐅᓚᑦᑎᓂᓕᕐᒧᑦ ᑭᓪᓕᖏᑦ ᐊᒻᒪ ᐃᓱᒪᒋᔭᐅᓯᒪᔪᑦ ᓄᖅᑲᖅᑎᑕᐅᓂᖏᑦ. 

– ᓇᓗᓇᐃᖅᓯᓚᐅᕐᒥᔪᑦ ᐱᔪᒪᓂᖃᖅᑐᑎᑦ “ᐃᓄᐃᓐᓇᐃᑦ” ᑲᑎᒪᓂᖃᕐᓗᑎᐱᖃᓯᐅᔾᔨᖏᑦᑐᓂᑦ ᓄᓇᕗᑦ 
ᒐᕙᒪᒃᑯᑦ ᐅᖃᐅᓯᕆᓗᒍ ᑐᓂᔭᐅᔪᑦ.  

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

– ᐅᖃᐅᔾᔨᒋᐊᓚᐅᖅᑐᑦ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐅᖃᐅᓯᐅᒃᑲᓂᕐᓗᓂ ᐆᒪᔪᓂᑦ ᐊᐅᓚᑦᑎᓂᕐᒧᑦ 
ᐊᑐᖅᑕᐅᔭᕆᐊᓕᓐᓂᑦ ᓇᓕᒧᓐᓂᖅᓴᐅᑎᓪᓗᒋᑦ ᐃᓄᐃᑦ ᐱᖅᑯᓯᖏᓐᓄᑦ ᐱᒻᒪᕆᔭᐅᔪᓂᑦ.  

– ᐅᖃᐅᔾᔨᒋᐊᓚᐅᖅᑐᑦ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐃᓚᒋᓕᐅᑎᑦᑎᐊᓂᖅᓴᐅᓗᑎ ᐃᓄᐃᑦ ᖃᐅᔨᒪᔭᖏᓐᓂ 
ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ (IQ) ᓴᓇᓯᒪᓂᖓᓄᑦ ᐊᒻᒪ ᐱᒋᐊᖅᑎᑕᐅᓂᖏᓐᓄᑦ ᖃᐅᔨᓴᓂᕐᒧᑦ 
ᐱᓕᕆᐊᑦ ᐃᖅᑲᓇᐃᔭᖃᑎᖃᕐᓗᑎ ᐃᓄᓐᓂᑦ ᑎᒥᐅᔪᓂᑦ ᓴᖅᑭᑎᑦᑎᓗᑎ ᓇᓗᓇᐃᖅᓯᒪᔪᓂᑦ 
ᐊᑐᖅᑕᐅᔭᕆᐊᓕᓐᓂᑦ ᓄᐊᑦᑎᓂᕐᒧᑦ ᐊᒻᒪ ᐊᐊᑐᓕᖅᑎᑕᐅᓂᖓᓄᑦ ᐃᓄᐃᑦ ᖃᐅᔨᒪᔭᑐᖃᖏᑦ. 

ᕕᕝᕗᐊᕆ 16 – ᓂᒋᖓ ᕿᑭᖅᑖᓗᒃ 
ᓂᒋᖓᓄ ᕿᖅᑖᓗᒃ ᑲᑎᒪᓂᖃᓚᐅᖅᑐᑦ ᐊᑕᖏᖅᑐᑎ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ  ᐅᐸᔅᓯᒪᓪᓗᑎ ᐅᓪᓛᒃᑯᑦ ᐊᒻᒪ 
ᐱᒋᐊᓚᐅᖅᑐᑦ 9:30ᐅᓪᓛᒃᑯᑦ. ᐊᑕᖏᖅᑐᑎ ᐊᐅᓚᑦᑎᖃᑎᒌᓐᓂᕐᒧᑦ ᐱᓕᕆᖃᑎᒋᑦᑐᑦ ᑭᒡᒐᑐᖅᑕᐅᓚᐅᖅᑐᑦ ᓄᓇᕗᑦ 
ᑐᙵᕕᒃ ᑎᒥᖓᑦ ᐃᓚᒋᔭᐅᓕᖅᑎᓪᓗᒋᑦ ᑲᑎᒪᓂᕐᒧᑦ 9:40ᐅᓪᓛᒃᑯᑦ. ᓄᓇᕗᑦ ᒐᕙᒪᒃᑯᑦ ᑐᓂᓯᓚᐅᖅᑐᑦ 
ᑖᒃᑯᓇᖓᔅᓴᐃᓐᓇᖅ ᕕᕝᕗᐊᕆᒥᑎᑐᑦ 15 ᐊᒻᒪ ᐊᐱᕆᓪᓗᒋᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᑐᓴᖅᑎᑦᑎᓂᖏᓐᓄᑦ 
ᐊᒻᒪ ᐅᖃᐅᓯᔅᓴᖏᓐᓄᑦ. ᐊᒥᓱᒐᓚᐃᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᓇᓗᓇᐃᖅᓯᓚᐅᖅᑐᑦ ᑎᒥᐅᑉ ᐃᓗᐊᓂ 
ᐱᔪᓐᓇᕐᓂᖃᓂᕐᒥᑦ ᐃᓱᒫᓘᑕᐅᔪᓂᑦ ᑭᐅᓪᓗᑎ ᖃᐅᔨᓴᖃᑦᑕᕈᓐᓇᕐᓂᖏᓐᓄᑦ ᑐᑦᑐᑕᐅᕙᑦᑐᓂᑦ ᐊᒻᒪ ᐃᑲᔪᕐᓗᒋᑦ ᓄᓇᕗᑦ 
ᒐᕙᒪᒃᑯᑦ ᖃᐅᔨᓴᓂᕐᒧᑦ ᐱᓕᕆᐊᓂᑦ. ᓇᓗᓇᓚᐅᖏᑦᑐᖅ ᐱᓕᕆᖃᑎᒌᒍᒪᓂᕐᒥᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐊᒻᒪ 
ᐊᐅᓚᑦᑎᖃᑎᒌᓐᓂᕐᒧᑦ ᐱᓕᕆᖃᑎᒌᑦᑐᑦ ᐊᒻᒪ ᐊᒥᓱᒐᓚᓐᓄᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂ ᐅᖃᐅᓯᔅᓴᖃᖅᑐᑎᑦ 
ᐃᑲᔪᓂᕐᒧᑦ ᐅᓂᒃᑳᓕᐊᖑᔪᑦ ᐊᓯᖏᓐᓄᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᓄᑦ. 

ᓇᑦᑎᕙᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ  

– ᑐᔅᓯᕋᓚᐅᖅᑐᑦ ᐊᑯᓐᓂᖏᓐᓂ ᕿᑭᖅᑕᕐᔪᐊᖅ ᐊᒻᒪ ᐸᓐᓂᖅᑑᖅ ᐊᒻᒪ ᕿᑭᕐᑕᖅᔪᐊᖅ ᐊᒻᒪ ᑲᖏᖅᑐᒑᐱᒃ 
ᖃᐅᐅᔨᓴᖅᑕᐅᓗᑎ.  

– ᑐᔅᓯᕋᓚᐅᖅᑐᑦ ᖃᓄᐃᑦᑐᑐᐃᓐᓇᐃᑦ ᑲᑎᑦᑐᒋᑦ ᑐᑦᑐᑕᐅᔪᓐᓇᖅᑐᓂ ᐊᓯᔾᔩᓗᑎ ᕿᓚᒥᐅᓂᖅᓴᒥᑦ 
ᐅᐊᑦᑎᕈᒃᑲᓐᓂᐅᖏᖔᖅᑐᒥᑦ. 

ᐸᓐᓂᖅᑑᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒋᖏᑦ 

– ᐃᓱᒫᓗᑦᑐᑦ ᓂᒋᖓᓂ ᕿᑭᖅᑖᓗᒃ ᐅᑎᖅᐸᓪᓕᐊᓂᖅᓴᐅᔪᑦ ᓱᑲᓐᓂᖅᓴᒥ ᓴᓂᐊᓂ ᐅᐊᓐᓇᖓᓂ 
ᕿᑭᖅᑖᓗᒃ.  

– ᑕᑯᔪᒪᔪᑦ ᐃᓛᒃᑰᖓᔪᓂᑦ ᐊᐅᓚᑦᑎᓂᕐᒧᑦ ᑭᓪᓕᖏᓐᓂ ᑖᓐᓇ ᕿᑭᖅᑖᓘᑉ ᓂᒋᖓ ᓂᕕᖓᑖᖃᕐᓂᖅᓴᐅᓗᓂ 
ᒫᓐᓇ ᐊᒻᒪ ᐃᓚᖃᖏᓪᓗᑎ ᐅᑎᖅᑎᑕᐅᓂᖏᓐᓄᑦ ᐅᐊᓐᓇᖓᓂ ᕿᑭᖅᑖᓗᒃ.  

– ᐃᑲᔪᓱᖅᑐᑦ ᓇᑦᑎᕙᒃ ᑐᔅᓯᕋᐅᑎᖓᓂ ᖃᐅᔨᓴᕐᓂᖃᕐᓗᓂ ᐊᑯᓐᓂᖏᑦ ᒪᕐᕉᓐᓂ ᓄᓇᓖᓐᓂᒃ. 
– ᐊᑕᐅᓯᖅ ᑭᒡᒐᖅᑐᐃᔨ ᐅᖃᓚᐅᖅᑐᖅ; “ᓈᓴᑐᐃᓐᓇᕈᑦᑎᒍ, ᓂᒋᖓᓂ ᕿᑭᖅᑖᓗᒃ ᑐᑦᑐᖏᑦ 

ᓂᑯᖓᑖᖅᑖᑲᓐᓂᕈᓐᓇᖅᑭᑖ ᓂᒋᖓᓄᑦ ᕿᑭᖅᑖᓗᒃ. ᓇᒻᒥᓂᖅᓱᕈᑦᑕ ᖁᕝᕙᕆᐊᕈᓐᓇᖅᑕᕗᑦ ᑰᑕᖓ 
ᓂᒋᖓᓄ ᕿᑭᖅᑖᓘᑉ?”.  

– ᐃᑲᔪᖅᓱᕐᓂᖃᓚᐅᖏᑦᑑᒐᓗᐊᑦ ᖁᖓᓯᕈᖅᓯᖃᑦᑕᓂᕐᒥᑦ ᐱᔾᔪᑎᒋᓪᓗᒍ ᓄᓇᓕᒻᒧᑦ ᐃᓱᒫᓘᑕᐅᔪᑦ, ᑲᑎᒪᔩᑦ 
ᑲᔪᖏᖅᓯᒪᔪᑦ ᐅᖃᐅᓯᐅᒃᑲᓂᕐᓗᓂ ᐱᓕᕆᐊᖅ ᐃᓚᒋᔭᐅᔪᖏᓐᓄᑦ.  

ᒪᔪᖅᑲᓕᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ  

– ᐱᔪᒪᔪᑦ ᒪᕐᕈᐊᑎᖅᓯᒪᓗᐊᖅᑐᓂᑦ ᓂᕕᖓᑖᓂᑦ (+35).  
– ᑐᓴᖅᑎᑦᑎᓚᐅᖅᑐᑦ ᑕᑯᖃᑦᑕᓂᖅᓴᐅᓕᖅᑐᑎ ᑐᑦᑐᓂᑦ ᓄᓇᓕᒻᒧᑦ ᖃᓂᒋᔭᖓᓄᑦ, ᑭᓯᐊᓂ 

ᐱᑕᖃᖏᓂᖅᓴᖅ ᐅᖅᑯᑎᖓᒍᑦ ᐃᖃᓗᓐᓄᑦ. 
– ᖃᐅᔨᓴᓂᕐᒧᑦ ᐃᖅᑲᓇᐃᔭᒃᑲᓐᓂᖁᔨᔪᑦ ᑐᕌᖓᔪᑦ ᑐᔾᔮᓄᑦ.  
– ᓄᓇᓕᐅᔪᖅ ᐊᑕᖏᓚᐅᖅᑐᑦ ᑰᑕᖏᑦ 8 ᐃᑲᕋᓂᑦ ᑕᒪᑐᒪᓂ ᐊᕐᕌᒍᒥ.  
– ᐊᑕᐅᓯᖅ ᑭᒡᒐᖅᑐᐃᔨ ᐅᖃᓚᐅᖅᑐᖅ; “…ᐃᑉᐱᒋᔭᖓ ᐊᒥᓲᓪᓗᑎ ᑐᑦᑐᐃᑦ ᖃᓂᒋᔭᖏᓐᓂ ᓄᕗᖏᓐᓂ 

ᑖᒃᑯᐊᓂᖓ (ᖃᓂᒋᔭᖓ ᑐᔾᔮᑦ) ᐊᖑᖑᓇᓱᕝᕕᐅᖏᓂᖅᓴᐅᖃᑦᑕᖅᑐᖅ”.  
– ᓇᓗᓇᐃᖅᓯᔪᑦ ᐃᓱᒫᓘᑎᖏᓐᓂ ᐱᔾᔪᑎᖃᖅᑐᓂᑦ ᐱᔭᐅᓂᖏᓐᓄᑦ ᑐᑦᑐᒥᓃᑦ ᑐᑦᑐᑕᐅᓂᒃᑯᑦ ᐅᕝᕙᓘᓐᓃᑦ 

ᓂᐅᕕᕐᓂᒃᑯᑦ. 
– ᐊᑕᐅᓯᖅ ᑭᒡᒐᖅᑐᐃᔨ ᐅᖃᓚᐅᖅᑐᖅ; “ᐱᒡᒐᓇᖅᑐᖅ ᑐᑦᑐᒥᓂᕐᒥᑦ ᐱᓇᓱᐊᖅᑐᓂ ᑎᑭᓵᕆᔪᒪᒐᓗᐊᕐᓗᒋᑦ. 

ᓇᓂᒡᒐᓇᖅᑐᑦ ᑐᑦᑐᒥᓃᑦ, ᓂᐅᕕᕋᓱᒃᑲᓗᐊᖅᑐᓂ ᐊᓯᖏᓐᓂ ᐊᕕᑦᑐᖅᓯᒪᔪᓂᑦ. ᐱᒡᒐᓇᕐᒥᔪᖅᑕᐅᖅ 
ᐊᓯᖏᓐᓄᑦ ᐊᕕᑦᑐᖅᓯᒪᔪᓄᑦ ᑐᓂᓯᓗᑎ ᓂᐅᕕᓂᕐᒧᑦ ᑐᑦᑐᒥᓂᕐᓂᑦᑕᐅᖅ. ᐱᒡᒐᓇᖅᑐᖅ 
ᑐᑦᑐᒥᓂᖅᑖᕋᓱᐊᖅᑐᓂ ᓇᒥᑐᐃᓐᓇᖅ”  

ᐊᒪᕈᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ  

– ᐅᖃᓚᐅᖅᑐᑦ ᐊᐅᓚᑕᐅᓂᖏᑦ ᑐᑦᑐᑕᐅᔪᑦ ᐱᒡᒐᓇᖅᑑᓪᓗᓂ ᐊᒻᒪ ᐱᓇᓱᐊᓂᖃᕆᐊᖃᖅᑐᓂ.  
– ᖃᓂᒋᔭᖏᓐᓂ 2000 ᐃᓚᒋᔭᐅᔪᑦ ᐊᒻᒪ ᐅᑯᐊᑐᐊᖑᓪᓗᑎ 43 ᓂᕕᖓᑖᑦ.  
– ᑕᑯᔪᒪᔪᑦ ᖁᕝᕙᕆᐊᖅᑐᓂᑦ ᑭᓯᐊᓂ ᐃᑉᐱᒍᓱᑦᑐᑦ ᒪᕐᕈᐊᑎᕐᓗᒍ ᑰᑕᖓ (+43) ᐱᐅᒐᔭᖅᑐᖅ ᐱᒋᐊᕐᕕᒋᓗᒍ 

ᐃᖃᓗᓐᓄᑦ.  
– ᐱᓕᕆᒧᒪᔭᖏᑦ ᓄᓇᕗᑦ ᒐᕙᒪᒃᑯᑦ ᒪᓕᒐᖅᑎᒍᑦ ᐊᑕᐅᓯᐅᓪᓗᓂ ᑲᒪᒋᔭᖃᓂᕐᒧᑦ ᐊᐅᓚᑦᑎᓂᒥᕐᒧᑦ ᑐᑦᑐᐃᑦ 

ᐃᓕᐅᖅᑲᖅᑕᐅᓂᖏᓐᓄᑦ.  

ᐊᐃᕕᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ  

– ᐊᔪᐃᓐᓇᖅᑐᑦ ᓄᑖᒥᑦ ᐆᒪᔪᕐᓂᐊᖅᑎᑖᕆᐊᖃᖅᑐᑎᑦ ᑭᙵᕐᓂᑦ.  
– ᑕᑯᔪᒪᔭᖏᑦ ᑲᑎᑦᑐᒋᑦ ᑐᑦᑐᑕᐅᔪᓐᓇᖅᑐᑦ ᒪᕐᕈᐅᑎᕐᓗᒋᑦ (+25). 
– ᐊᑕᐅᓯᖅ ᑭᒡᒐᖅᑐᐃᔨ ᐅᖃᓚᐅᖅᑐᖅ; “ᐊᑐᖅᑕᐅᔪᖅ ᒫᓐᓇᐅᔪᒥᑦ ᐃᓄᓐᓄᑦ ᑐᓂᓯᓂᖃᖏᑦᑐᑦ. ᐃᓄᐃᑦ 

ᐃᓪᓗᒥᐅᖃᑎᒌᑐᐊᑦ ᓂᕆᖃᑦᑕᖅᑐᑦ ᑐᑦᑐᑕᖏᓐᓂ. ᐊᑐᖅᑕᐅᔪᖅ ᐱᓯᒪᔭᕗᑦ ᑐᑦᑐᒥᓂᖅᑕᖃᖏᓗᐊᖅᑐᖅ 
ᐊᓯᓐᓄᑦ ᑐᓂᓯᓗᓂ.”  

– ᓇᓗᓇᐃᖅᓯᔪᑦ ᐃᓱᒫᓘᑎᒥᑦ ᐊᐅᓚᑦᑎᓂᖃᕐᓂᖅ ᓇᒻᒥᓂᖅ ᑐᑦᑐᑕᐅᔪᓐᓇᖅᑐᓂᑦ ᐆᒪᔪᕐᓂᐊᑎᒃᑯᑦ 
ᑲᑐᔾᔨᖃᑎᒌᖏᓐᓂ ᑲᑎᒪᔨᖏᓐᓂ ᐃᓄᓐᓄᑦ ᑕᑯᔅᓴᐅᑎᑕᐅᔪᑦ ᐊᒻᒪ ᒪᑐᐃᖓᓪᓗᓂ ᖃᑭᐊᖅᑕᐅᓂᕐᒧᑦ 
ᐃᓚᒋᔭᐅᔪᓂᑦ. 

– ᑭᒡᒐᖅᑐᐃᔨ ᐅᖃᓚᐅᖅᑐᖅ; “ᐃᓚᖏᑦ ᐃᓚᒋᔭᐅᔪᑦ ᒪᓕᖃᑦᑕᖅᑐᑦ ᒪᓕᒐᕐᓂᑦ, ᐊᒻᒪ ᐃᓚᖏᑦ 
ᒪᓕᖃᑦᑕᖏᑦᑐᑦ”.  

– ᐆᒪᔪᕐᓂᐊᖅᑎᑕᖃᖅᑎᓐᓇᒍ ᓄᓇᓕᒻᒥ, ᑲᒪᔩᑦ ᑐᓂᓯᒋᐊᖃᖅᐸᑦᑐᑦ ᓄᓇᕗᑦ ᒐᕙᒪᒃᑯᑦ ᐱᓕᕆᐊᖏᓐᓂ 
ᓈᒻᒪᖏᑦᑐᓂᑦ ᐃᑲᔪᖅᑕᐅᓪᓗᑎ.  

ᑭᖑᓂᐊᒍᑦ ᐊᑕᖏᖅᑐᑎ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐊᐱᖅᓱᕈᓐᓇᓚᐅᖅᑎᓪᓗᒋᑦ ᐊᐱᑯᑎᖏᓐᓂ ᐊᒻᒪ 
ᑐᓴᖅᑎᑦᑎᓇᓱᑦᑐᑎ ᐱᔪᒪᔭᖏᓐᓂᑦ, ᐊᐅᓚᑦᑎᖃᑎᒌᓐᓂᕐᒧᑦ ᐱᓕᕆᖃᑎᒋᑦᑐᑦ ᐅᖃᕈᓐᓇᖅᑎᑕᐅᓚᐅᖅᑐᑦ. 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

– ᑭᐅᓚᐅᖅᑐᑦ ᐊᐱᖅᑯᑎᓄᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓄᑦ ᐱᔾᔪᑎᖃᖅᑐᓂᑦ ᒪᓕᑦᑕᐅᔭᕆᐊᓕᓐᓄᑦ 
ᑐᓂᔭᐅᓂᖏᓐᓄᑦ ᐱᕙᓪᓕᐊᓂᖓ. 

ᓄᓇᕗᑦ ᑐᙵᕕᒃ ᑎᒥᖓᑦ 

– ᓇᓗᓇᐃᖅᓯᔪᑦ ᐃᓱᒫᓘᑎᒥᑦ ᐱᔾᔪᑎᖃᖅᑐᒥ ᐊᐅᓚᑕᐅᓂᖏᓐᓄᑦ ᐆᒪᔪᐃᑦ (ᓲᕐᓗᒪ ᖁᖓᓯᕈᖅᓯᖃᑦᑕᕐᓂᖅ) 
ᐊᒻᒪ ᓯᐊᒻᒪᖅᑎᑕᐅᔪᓐᓇᕐᓂᖓ ᓄᕙᒡᔪᐊᕐᓇᖅ-19 ᐃᓄᓐᓂᑦ ᑐᑦᑐᓄᑦ.  

– ᓇᓗᓇᐃᖅᓯᔪᑦ ᓈᒻᒪᓴᖏᓐᓂᖏᓐᓄᑦ ᑲᑎᒪᓂᐅᔪᑦ ᐋᖅᑭᔅᓯᒪᓂᖏᓐᓄᑦ. 
– ᓇᓗᓇᐃᖅᓯᔪᑦ ᐱᔪᒪᓂᕆᔭᖏᓐᓂ “ᐃᓄᐃᓐᓇᐃᑦ” ᑲᑎᒪᓂᖃᕐᓗᑎ ᓄᖅᑲᓚᐅᖅᑎᓪᓗᒋ ᑖᒃᑯᐊ 

ᑲᑎᒪᓂᐅᔪᑦ ᐅᖃᐅᓯᕆᓗᒋᑦ ᑐᓂᔭᐅᔪᑦ. 

ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 

– ᓇᓗᓇᐃᖅᓯᔪᑦ ᐊᔾᔨᐸᓗᖓᓂ ᐃᓱᒫᓘᑎᖓᓂ ᓄᓇᕗᑦ ᑐᙵᕕᒃ ᑎᒥᖓᑦ ᐱᔾᔪᑎᖃᖅᑐᓂᑦ 
ᖁᖓᓯᕈᖅᓯᖃᑦᑕᓂᕐᒧᑦ ᓄᕙᒡᔪᐊᕐᓇᖅ-19 ᐋᓐᓂᐊᕐᓇᐅᑎᓪᓗᒍ.  

– ᐅᖃᐅᓯᖃᐃᓐᓇᖅᑐᑦ ᓇᓗᓇᐃᖅᓯᔪᑦ ᓈᒻᒪᓴᖏᓐᓂᖏᓐᓄᑦ ᑲᑎᒪᓂᐅᔪᑦ ᐋᖅᑭᔅᓯᒪᓂᖏᓐᓄᑦ ᐊᒻᒪ 
ᐊᐱᕇᓐᓇᖅᑐᑎ ᐱᕕᔅᓴᖃᒃᑲᓂᕐᓗᑎ ᐅᖃᓪᓚᓂᕐᒥᑦ ᑭᒡᒐᖅᑐᐃᓗᑎ ᑎᒥᐅᔪᓂᑦ ᐅᐸᔅᓯᓚᐅᖅᑐᑦ 
ᑲᑎᒪᓂᐅᔪᒧᑦ.  

– ᐅᖃᓚᐅᖅᑐᑦ ᒪᓕᒐᖅᑎᒍᑦ ᖃᓄᐃᓕᖓᓂᕆᔭᖏᑦ ᑖᒃᑯᐊ ᐃᓄᓐᓄᑦ ᐊᑐᖅᑕᐅᔪᑦ ᐆᒪᔪᓂᑦ ᐊᐅᓚᑦᑎᓂᕐᒧᑦ 
ᓯᕗᓪᓕᐅᔾᔭᐅᓗᑎ ᓴᓇᕐᕈᑎᐅᓗᑎ ᐆᒪᔪᓄᑦ ᐊᐅᓚᑦᑎᓂᕐᒧᑦ ᓄᓇᕗᒻᒥ.  

– ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐱᖁᔨᔪᑦ ᑲᑎᑦᑐᒋᑦ ᑐᑦᑐᑕᐅᔪᓐᓇᖅᑐᑦ ᕿᑭᖅᑖᓗᒻᒥ 
ᖁᕝᕙᕆᐊᖅᑕᐅᓗᑎ 50 ᐊᕐᕌᒍᑕᒫᑦ ᐅᑯᓄᖓᐅᓂᐊᖅᑐᖅ 10 ᐊᕐᕌᒍᓄᑦ ᑎᑭᓯᒪᔪᑦ 750 ᐅᕙᓂ 2032. 

– ᐅᖃᐅᓯᖃᐃᓐᓇᖅᑐᑦ ᑖᒃᑯᐊ ᓄᓇᓕᒻᒧᑦ ᐃᓕᐅᖅᑲᖅᑕᐅᔪᑦ ᐱᔭᐅᓪᓗᑎ ᐱᔭᐅᔭᕆᐊᖃᑐᐃᓐᓇᖅᑐᓂᑦ 
ᖁᕝᕙᓯᓐᓂᖏᓐᓂ ᐊᑐᓂ ᓄᓇᓕᓐᓄᑦ ᐊᒻᒪ ᑐᓐᖓᓂᖃᖏᖔᖅᑐᑎ ᐊᒥᓲᓂᖏᓐᓄᑦ ᑐᑦᑐᐃᑦ ᖃᓂᒋᔭᖓᓂ 
ᓄᓇᓕᒻᒧᑦ.  

ᓇᓗᓇᐃᖅᑕᐅᒍᑎᑦ 
ᐃᓱᒫᓗᒋᔭᓪᓗᐊᑕᐅᔪᑦ ᐅᕝᕙᓘᓐᓃᑦ ᐅᖃᐅᓯᐅᔪᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓄᑦ ᑲᑎᒪᓂᖃᖅᑎᓪᓗᒋᑦ 
ᐱᓕᕆᐊᓪᓗᐊᑕᖃᓚᐅᖅᑐᑦ ᐃᓚᒋᔭᐅᖃᑕᐅᓂᖅᓴᐅᓗᑎ ᓄᓇᕗᑦ ᒐᕙᒪᒃᑯᑦ ᖃᐅᔨᓴᓂᕐᒧᑦ ᐱᓕᕆᐊᖏᓐᓂ, ᐊᑐᖅᑕᐅᔪᑦ 
ᐊᑦᑐᐃᓗᐊᖅᑎᑎᑦᑕᐃᓕᓗᑎ ᑐᑦᑐᓂᑦ ᖃᐅᔨᓴᓂᕐᒧᑦ ᐊᒻᒪ ᐃᑲᔪᕐᓂᖃᓚᐅᖅᑐᑦ ᖃᐅᔨᓴᓂᕐᒥᑦ. ᐆᒪᔪᕐᓂᐊᑎᒃᑯᑦ 
ᑲᑐᔾᔨᖃᑎᒌᖏᑦ ᓂᒋᖓᓂ ᕿᑭᖅᑖᓗᒃ ᓇᓗᓇᐃᖅᓯᓚᐅᖅᑐᑦ ᓄᓇᓕᒻᒥᐅᑕᐃᑦ ᑕᑯᖃᑦᑕᓂᖅᓴᐅᓂᕋᓕᖅᑐᑎᑦ ᑐᑦᑐᓂᑦ 
ᐊᒥᓲᓂᖏᓐᓄᑦ. ᑖᒃᑯᐊ ᐅᖃᐅᔅᓴᐃᑦ ᓇᓗᓇᐃᖅᑕᐅᓚᐅᖅᑐᑦ ᐅᑯᓄᖓ ᐃᖃᓗᐃᑦ, ᑭᙵᐃᑦ ᐊᒻᒪ ᑭᒻᒥᕈᑦ. 
ᐊᔾᔨᒌᖏᓐᓂᖏᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐅᐊᓐᓇᖓᓂ ᕿᑭᖅᑖᓗᒃ ᐊᔾᔨᒋᖏᑕᖏᓐᓂᑦ ᐅᓂᒃᑳᓚᐅᖅᑐᑦ. 

ᐊᐅᓚᑦᑎᖃᑎᒌᓐᓂᕐᒧᑦ ᐱᓕᕆᖃᑎᒋᑦᑐᑦ ᓇᓗᓇᐃᖅᓯᓚᐅᖅᑐᑦ ᐃᓚᓕᐅᔾᔭᐅᔭᕆᐊᖃᕐᓂᖏᓐᓄᑦ ᐃᓄᐃᑦ 
ᖃᐅᔨᒪᔭᑐᖃᖏᑦ ᐆᒪᔪᓂᑦ ᖃᐅᔨᓴᓂᕐᒧᑦ ᐱᓕᕆᐊᓄᑦ ᐱᖃᓯᐅᑎᓪᓗᑎ ᐃᓚᓕᐅᔾᔭᐅᓂᖏᑦ ᐃᓄᐃᑦ ᐱᖅᑯᓯᖏᓐᓄᑦ 
ᐱᒻᒪᕆᐅᔪᑦ ᐆᒪᔪᓂᑦ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓕᓐᓂᑦ ᐃᓱᒫᓘᑕᐅᔪᑦ ᐊᑯᓂᐅᓂᖏᓐᓄᑦ 
ᐱᕕᔅᓴᖃᖅᑎᑕᐅᓂᖏᓐᓄᑦ ᑲᑎᒪᓂᐅᔪᓂᑦ. 

ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᒻᒪ ᓄᓇᕗᑦ ᑐᙵᕕᒃ ᑎᒥᖓᑦ ᓴᖅᑮᓚᐅᖅᑐᑦ ᐃᓱᒫᓘᑎᓂᑦ 
ᐊᐅᓚᑕᐅᓂᖏᓐᓄᑦ ᐆᒪᔪᐃᑦ ᐱᔾᔪᑎᒋᓪᓗᒍ ᐊᑦᑕᓇᕈᑎᑕᖃᕐᓂᖓ ᐊᑦᑐᐊᓂᓖᑦ ᓄᕙᒡᔪᐊᕐᓇᖅ-19. ᐆᒪᔪᕐᓂᐊᑎᒃᑯᑦ 
ᑲᑐᔾᔨᖃᑎᒌᖏᑦ ᓴᖅᑮᓚᐅᖏᑦᑐᑦ ᑖᒃᑯᓂᖓ ᐃᓱᒫᓘᑕᐅᔪᓂᑦ ᑲᑎᒪᓂᖃᖅᑎᓪᓗᒋᑦ.  



 
 

ᒪᒃᐱᒐᖅ 9 ᐅᑯᓇᓂ 21  
 

ᐃᓚᓕᐅᔾᔭᐅᓯᒪᔪᖅ  



 
 

ᒪᒃᐱᒐᖅ 10 ᐅᑯᓇᓂ 21  
 



 
 

ᒪᒃᐱᒐᖅ 11 ᐅᑯᓇᓂ 21  
 



 
 

ᒪᒃᐱᒐᖅ 12 ᐅᑯᓇᓂ 21  
 



 
 

ᒪᒃᐱᒐᖅ 13 ᐅᑯᓇᓂ 21  
 



 
 

ᒪᒃᐱᒐᖅ 14 ᐅᑯᓇᓂ 21  
 



 
 

ᒪᒃᐱᒐᖅ 15 ᐅᑯᓇᓂ 21  
 



 
 

ᒪᒃᐱᒐᖅ 16 ᐅᑯᓇᓂ 21  
 



 
 

ᒪᒃᐱᒐᖅ 17 ᐅᑯᓇᓂ 21  
 



 
 

ᒪᒃᐱᒐᖅ 18 ᐅᑯᓇᓂ 21  
 



 
 

ᒪᒃᐱᒐᖅ 19 ᐅᑯᓇᓂ 21  
 



 
 

ᒪᒃᐱᒐᖅ 20 ᐅᑯᓇᓂ 21  
 



 
 

ᒪᒃᐱᒐᖅ 21 ᐅᑯᓇᓂ 21  

